
2 Darllenwch baragraff un eto. Dewiswch a chopïwch un gair sydd 
yn dweud wrthym fod Dylan yn fachgen golygus iawn.

Dyddiadur Julie  
(Sblash, TASau, ACCAC, © Hawlfraint y Goron)

1 Darllenwch ddyddiadur Julie eto. 
Ticiwch cywir neu anghywir ar gyfer pob brawddeg.

Mae tri ffrind gan Julie.

Aeth hi a’i ffrindiau i Galaxy.

Mae Dylan yn ddeunaw oed.

Dydy Julie ddim yn gerddorol iawn.

Bachgen pryd tywyll ydy Dylan.

Bydd Julie yn cwrdd â Dylan ganol 
yr wythnos nesaf.

Cywir         Anghywir

3 Edrychwch ar y testun yn y bocs. Dewiswch a thanlinellwch 1 
ymadrodd sydd yn dweud fod Julie a John yn arfer mynd allan 
gyda’i gilydd amser hir yn ôl.

Ond mi ddaeth John i fyny aton ni a dechrau bygwth 
Dylan. “Fy merch i ydy Julie,” meddai. Roeddwn i’n hoffi 
ei glywed yn dweud hynny ers talwm ond pam na wneith 
o ddim derbyn ‘mod i wedi gorffen gydag o? “Ddim heno 
mêt,” meddai Dylan gan afael yng nghrys-T John nes bod 
ei draed yn codi rhyw bedair modfedd o’r llawr. Wrth 
gwrs, mi aeth pobman yn ddistaw fel y bedd ...

Beth rydych chi’n ei wybod am Dylan? Mae e’n ...5

Sut roedd mam Julie yn teimlo yn gyffredinol yn ôl rhan olaf y 
dyddiadur? 

4

yn hapus dros ben 

yn ansicr

yn drist

mewn tymer gwael

dal iawn gyda llygaid glas. 

dal iawn gyda llygaid brown. 

mynd i Ysgol y Waun.

mynd i’r ‘run ysgol â Julie. 

fachgen di-hyder.

mynd i brynu car cyn bo hir.

Cysylltwch ddechrau’r frawddeg ar yr ochr chwith â ddiwedd y 
frawddeg ar yr ochr dde. Mae un wedi ei wneud yn barod.

6

Ysgrifennodd Julie’r 
dyddiadur 

Yfodd Dylan ddim byd

Chafodd Dylan a John  
ddim ffeit 

Bydd Julie’n ffonio ei ffrindiau

Gyrrodd Dylan a Julie

yn y disgo.

ddim ffeit.

fore dydd Sadwrn.

ar ddechrau’r penwythnos. 

i lawr at yr harbwr cychod.

Ticiwch 1

Ticiwch 2

Digwyddiadau Nos Wener. 
Rhowch y digwyddiadau yn eu trefn o 1 i 5. 

Mae’r un cyntaf wedi ei wneud yn barod.

7

Y merched a’r bechgyn yn cwrdd yn y disgo ac y dawnsio. 

John yn dweud nad oedd e’n ffansio Julie mwyach.

Pob un yn y disgo yn tawelu ac yn gwylio Dylan a John. 

Julie a Dylan yn dianc o’r ddawns.

John, cyn-gariad Julie, yn ceisio ymladd gyda Dylan.

Dyddiadur Julie  
(Sblash, TASau, ACCAC, © Hawlfraint y Goron)

Dyddiadur Julie

Nos Wener, Chwefror 15

Pam mae’n rhaid i Mam ddifetha pob dim? Mi ges i noson 

ffantastig yn yr Odeon efo’r merched – Helen, Jane a Marged. 

Roedd ’na griw o fechgyn o Ysgol y Waun yno. Doedden ni ddim 

yn eu hadnabod o’r blaen, ond erbyn hyn rydyn ni’n eu hadnabod 

yn dda! Mi fues i’n dawnsio trwy’r nos gyda Dylan – sôn am 

bishyn! Chwe throedfedd a throsodd gyda gwallt melyn fel yr haul 

a llygaid glas, glas fel Môr y Canoldir. Mae o’n ddeunaw oed ond 

fuodd o ddim yn yfed heno chwaith, chwarae teg iddo fo. Dawnsio 

a dawnsio a dawnsio nes bod fy mhen i’n troi!

Ond mi ddaeth John i fyny a dechrau bygwth Dylan, “Fy merch i 

ydy Julie,” meddai. Roeddwn i’n hoffi ei glywed yn dweud hynny 

ers talwm ond pam na wneith o ddim derbyn ’mod i wedi gorffen 

gydag o? “Ddim heno mêt,” meddai Dylan gan afael yng nghrys-T 

John nes bod ei draed yn codi ryw bedair modfedd o’r llawr. Wrth 

gwrs, mi aeth pobman yn ddistaw fel y bedd ac mi ddechreuodd 

pawb gasglu o’n cwmpas ni yn disgwyl gweld ffeit. Siom gawson 

nhw, achos mi aeth wyneb John fel y galchen ac mi ddywedodd 

o mewn llais crynedig, “Does arna i mo’i heisiau hi, beth bynnag”. 

Sôn am ryddhad!

Wedyn, aeth Dylan a fi yn slei bach “i gael ychydig o awyr iach,” 

medda fo! Ond roedd ganddo fo gar – Fiesta bach coch. Mi 

aethon ni lawr i’r harbwr. Fedra i ddim disgwyl tan fory i gael 

ffonio’r genod i ddweud beth ddigwyddodd! Fo ddaeth â fi adref 

ond mi gerddais o waelod y stryd rhag ofn i Mam ei weld.

Dw i i fod i’w gyfarfod nos Fercher ond efo Mam mewn hwyliau 

mor ddrwg, efallai na cha i ddim mynd. Os gwna i ymarfer fy 

mhiano a fy ffidil ben bore yfory a gwneud fy ngwaith cartref yn y 

pnawn ...


